Die AGF brasendiert: a

I

Jetzt isses offiziell:

1. Laut UNESCO iss die Péalzer Schbrooch vumm Ausschderwe bedroht ...... unn

2. Palzischiss unner de deitsche Dialekte am allerwennigschde beliebt.

So - jetzt hdammers 1!

Awwer meer lossen uns nit unnergrigge unn drum iss hier dess Heft Nummer 19 !!

Do sinn widder e paar schaane Sache debei, die sunscht vielleischt ferr immer verlore
weren!

Alle Ausgabe vunn demm Hefdel sollen so nooch unn nooch ah im Internet archiviert
werre. E paar sinn schunn drinn unn kdnnen noochgeldase unn ausgedruggt werre.

Weil se e bissel schwer zu finne sinn - hier die Adress:
http://www2.flomersheim.de/cms/webpage.php?site=flomersheim&id=113401

Viel Schbass beim Lese winscht Walter Rupp

Moierschdi Woibekanntschaft

Als klaanes Madel war isch mit moim Vadder beim Offler am Rhoi. Er hott e vardel Woi
gholt unn ferr misch e Limo beschdellt. Weil isch so arg dorschdisch war, habb isch glei
dess Glas Woi gschnabt unn uff &mol leer gedrunke. Do hoodder awwer geguggt, wie er
middem Limo kumme iss. Isch war ball hundsmied vunn dem guude Droppe unn bin grad
so rummgebambelt. Er hott misch uff de Gepacktrager vumm Fahrrad ghockt - moi
Armcher um soin Bauch verschréankt unn so simmer ham in die Lindeschdross gfahre.
Gschennthodder awwer nit mid merr.

Moi Mudder hott enn gewaldische Schreck grieggt. Moin Vadder hott bloss gsaagt: "Leg
seins Bett - moje isse wieder normal - sie iss e eschdes palzer Madel".

Diepadlzer Rechtschreiwung

Moi Nochbern hott merr verzehlt, ihr Klanie hott enn Ufsatz schreiwe misse. Sie hott lang
iwwerlegt unn hott dann ihr Mudder gfroogt:
"Mamme, werrd Edigumm eigendlisch mit zwaa &mm gschriwwe?"

E anonymie Leserin


http://www2.flomersheim.de/cms/web

DIEOSCHDERHAASE

Oschdre - dess iss die Zeit, wu selbscht oigfleischte Vegetarier ehrn

eiserne Wahlschbruch in Froog schdellen:

"Isch ess nix, wass Aage hott - auler Grummbeere".

Wann ahm namlisch an alle Egge unn Enne die viele Schogglaad-

Oschderhaase ogrinsen, do gibt™s ferr die meischde Schlaggermailer ka

Halde mé&h - egal ob Griezeigvertilger odder Fladschfresser.

Die Haaseohre sollen jo am Beschde schmegge - awwer dess halt isch

ferr e Geruscht. Als glaaner Bu war isch ganz wild uff die Unnerdaale -

also die Boddebladde. Wann die Haase in de Schogglaadefabrigg vumm

Seitze Ewald, was moin Unkel war, ganz frisch gegosse unn eisisch kalt aus dere lange
Kiehlschlang rauskumme sinn, do hab isch immer gehofft, dasses unnerwegs enn gscheide
Bruch gewwe hott - wann nit, hott merr halt e bissel noochhelfe misse. Ach hott dess so guud
gschmeggt - afach ubeschreiblisch !!!

Heit iss jo nirgends mah Haasebruch zu grigge unn alle Haaselscherr sinn "haaseroin™
verpaggtunn versiegelt.....

... unn wammer dann so e frisches, grad ausem Schdanniol befreides Haasel vor sisch ligge
hott, waas merr als garnit, wu merr mit dere Knabberei afange soll.

Jetzt kummt die Gewissensfroog: Wie erleggt merr am Beschte so enn junge, uschuldische
Oschderhaas? Isch glaab, dess iss der Punkt, wu sisch beim Mensch de Karrakter so
rischdisch offenbart unn die Ur-Inschdinkte widder voll durchbreschen.

Die rabiate Exemblare unner uns machen die Sach korz unn schmerzlos: Enn gezielte
Handkanteschlag uff denn Hoppelmann unn schunn liggder in mundgereschte Breggelscher
uffem Disch. Do werrd glei driwwer hergfalle unn ball iss vunn dem archaische Schlachtritual
nix mah zu entdegge.

Annere, zartere Gemuter gehen do vorsischdischer ans Werk. Merr will demm Héaasel jo nit
weh due, unn so fangt merr unne am Bodde ah zu knabbere unn schafft sisch so langsam
vunn unne nooch owwe.

Dess iss awwer ah nit ideal, weil merr dere arme Kreaduur bis zum Schluss in die draurische
Schogglaade-A&gelscherr gugge muss.

Also isses vielleischt am Beschte, merr brischt schnell de Kobb ab, schdegden komblett in de
Mund unn lossden gaaanz langsam uff de Zung verlaafe. Do muss dess arme Viech nit so
lang leide unn merr kann mit ruhischem Gewisse de Rest in aller Ruh verbutze.

So hott halt jeder soi eigenie Methode. Merr muss awwer doch ziemlisch oft brobiere, bis
merr waal, was 4hm am Liebschde iss.
Drum isses nit schlescht, schunn vor de
Woihnachte middem Dréanning azufange -
namlisch mit denne urhésslische
Schogglaade-Belzniggel, die @&hm schunn
korz nooch de Summerferie iwweraal
iwwer de Weg laafen. Beidenne alde
Griwwelbisser isses nit so schlimm, weil die
nit so lieb unn goldisch gugge kann.
Alsoindemm Sinn:

Waidmannsheil - Walter Rupp

Wass mddnscht ?
Isch kann disch nit heere |



die ZWIWWELBoeCK c

zu singe genau nooch de Melodie: "Physikal" von Olivia Newton John
im Internet zu sehe unn zu heere unner:
http://www.youtube.com/watch?v=mYk91LoJ-a4

Wammer uffem Feld e Zwiwwel sieht unn die iss besonders grof,
wann se owwe druff dann Bliehte grieht, do denkt merr wass iss los ?
Wass kann dann dess bloR ferr e Zwiwwel soi, die do wachst in voller Greel§ ?
Dess kann bloR enn eschte Palzer soi, der dess Geheimniss waas ...
... dess iss enn Zwiwwelbock - Zwiwwelbock

enn eschte Zwiwwelbock - Flomerschummer Zwiwwelbock

dess gibt”s blof in Flomerschumm - Flomerschumm -

bloB bei uns in Flomerschumm

... dess iss enn Zwiwwelbock - Zwiwwelbock

enn eschte Zwiwwelbock - Flomerschummer Zwiwwelbock

dess gibt”s bloB in Flomerschumm - Flomerschumm -

blof bei uns in Flomerschumm

*x*k *kk *x*k *x*k *x*k *x *xxk * % *x*k *

Mensche mit unn uhne Narrekapp feiern in de Fashachtszeit,
singen, klatschen, schunkeln nit zu knapp, weil sie dess so befreit.
Grof3e unn ah gladane Zwiwwelscher hdnn”s ganze Johr do druff
gewaad -

gawwen uff de Biehn ehr Beschdes her, s werrd mit Applaus nit
gschbart ...

... dess sinn die Zwiwwelbock - Zwiwwelbock

die eschte Zwiwwelbdck - Flomerschummer Zwiwwelbdck

dess gibt”s bloR in Flomerschumm - Flomerschumm -

bloR bei uns in Flomerschumm

... dess sinn die Zwiwwelbdck - Zwiwwelbbck

die eschte Zwiwwelbdck - Flomerschummer Zwiwwelbdck

dess gibt”s blof3 in Flomerschumm - Flomerschumm -

blof bei uns in Flomerschumm

FhAAAAAAAAAAKAAAAAAAAAAAAAAAAAAAAAAhAhhAAhAhAhhhhhhhhhiiik

Ortsvorsteher gibt”™s genug im Land, die wechselt merr als efters aus.
Die meischde sinn uns awwer nit bekannt - dess macht uns garnix aus.
Seit ewisch war bei uns die Schdell besetzt vunnem Mann aus unserm Ort,
der hott drei annre glatt alla ersetzt - dess iss unsern Dietmar Borth ...
er iss enn Zwiwwelbock - Zwiwwelbock

enn eschte Zwiwwelbock - Flomerschummer Zwiwwelbock

dess gibt”s blof3 in Flomerschumm - Flomerschumm -

bloB bei uns in Flomerschumm

er iss halt enn Zwiwwelbock - Zwiwwelbock

enn eschte Zwiwwelbock - Flomerschummer Zwiwwelbock

dess gibt”s bloB in Flomerschumm - Flomerschumm -

bloB bei uns in Flomerschumm

Walter Rupp


http://www.youtube.com/watch?v=mYk91LoJ-a4

Denn mit Lachen und Humor, kommt einem die Welt 9
gleich anders vor.

Lasst die Sorgen all zu Haus, lasst doch hier die Wutz
heraus.

Drum feiert frohlich die vier Kerwetage, ich bin dabei,
gar keine Frage.

Lasst uns feiern, tanzen, singen, lasst uns die Stunden
mit Frohsinn verbringen.

Lasst uns vier Tage frohlich sein, hier bei uns in
Flomersheim.

Ich will Euch n&chstes Jahr hier all gesund wiederseh,
das wunscht sich de Kerweborsch von de AG.
Dankschaal!!!

—SSSARN

Desswarde Afangvunnde Kerwe.

Dochschnellwieimmerwar' n die paar Daagwidderrummunn dann hottdie
Schaffinvumm TuS, die Monika Baumgartner, die Flomerschummer Kerwe
widder beerdische misse. Ehrledschde draurische Worde waren:

Die Kerwe ist jetzt leider rumm, ehr liewe Leit, doch groint net drumm.
Im né&chste Jahr ist's widder soweit, do geh mer zu de Tennisleit.

Aus unser'm Ball die Luft is drauB, in Flomerschum die Kerwe aus.
Die Tennisleit, die alten Hasen, werden nachstes Jahr ihn neu aufblasen.

So lasst uns liewe Kerwegemeinde
mit drei lauten Seufzern Abschied nehmen
die Kerwe ist tot - schluchz, schluchz, schluchz.

Das Glitzer-Glamour-Team vom TuS
bedankt sich bei allen, doch jetzt ist Schluss!

Palzerin die Palz - Saarlannerindie Saar!

Hangen enn Péalzer unn enn Saarldnner unne amme Hubschrauber. De Palzer ruft:
"Loss loos - meer sinn zu schwer". De Saarlanner: "Loss doch du los".
So geht dess e Weil hie unn her. Do fangt bletzlich der Pélzer laut ah zu singe -
so richdisch wie de Hannemann an Kerwe: "Leifiss leif"
Begeischdert glatscht de Saarléanner in die Hand: "Nana-nanana-aaaaaaaghhh"




1. Wass uffdenne Bildscher zuseheiss,indielinke Kdschdelsche&rrnoischreiwe -uff HOCHDEITSCH.
Dieiwwrische Buschdaawe indie Kaschdelscherrrechtsunne noischreiwe. 4. Wann alles dri

agewwe 8inn.

Dess Radseliss mool widdergarnitso afach -

